
সটীক নামঘোষা




[ ১৩১ ]






তুমি ভক্ত কল্পতৰু বাহিৰে ভিতৰে গুৰু

 তুমি বিনে নাহি মোৰ আৰ।

কৃপা কৰা হে হৰি চৰণত ৰক্ষা কৰি

 দিয়া মোক সেৱা ৰস সাৰ॥






 তুমি ভক্তৰ মনত কল্পবৃক্ষ স্বৰূপ; অৰ্থাৎ ভকতে তোমাত
একান্তমনে যি খোজে তুমি তেওঁক তাকে দিয়া; তুমিয়েই আমাৰ
অন্তৰ্জ্জগত আৰু বহিৰ্জ্জগতৰ গুৰু অৰ্থাৎ তুমিয়েই সংসাৰৰ সকলো
প্ৰাণীক বায়ু, পানী, তাপ, আহাৰ আদি দি ৰক্ষা কৰিছা আৰু
সকলো প্ৰাণীৰ অন্তৰৰ বৃত্তিবোৰ চলাইছা; এতেকে প্ৰভু, তোমাৰ
বাহিৰে মোৰ আৰু আশ্ৰয়স্থল নাই।

 হে দুখ হৰণকৰোঁতা হৰি, মোক তোমাৰ চৰণত আশ্ৰয় দি
ৰাখা; আৰু তোমাৰ সেৱা-ৰস সাৰ বা ভক্তি দিয়া; অৰ্থাৎ সেৱা
কৰি মই যাতে আস্বাদ লব পাৰোঁ মোক তেনে অনুগ্ৰহ কৰা।



[ ১৩২ ]






তুমি হৰি কৃপাময় বাহিৰত গুৰু ৰূপে

 অনুগ্ৰহ কৰি আছা মোক।

অন্তৰ্য্যামী গুৰু ৰূপে তাকে সত্য কৰা মোৰ

 তযু নামে সদা ৰতি হোক।






অন্তৰ্য্যামী—অন্তৰাত্মা, অন্তৰৰ কথা যোনে জানিব পাৰে। (১৩০ চোৱাঁ।)

তাকে সত্য কৰা—বিশ্বাস জন্মোৱা, উপলব্ধি কৰোৰা।

		 এই পৃষ্ঠাটো শেষবাৰৰ কাৰণে ২৯ আগষ্ট ২০২১ তাৰিখে ১০:৪৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

